ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 41-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	25.01.2023թ.

	
	01/2-1/1147-2023

	«Հայաստանի Հանրապետության կառավարության 2016 թվականի հունվարի 20-ի թիվ 41-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
Առաջարկում ենք Նախագծի 1-ին կետի 1-ին և 4-րդ ենթակետերով նախատեսվող՝ Հայաստանի Հանրապետության կառավարության 2016 թվականի հունվարի 20-ի թիվ 41-Ն որոշման վերնագրում և դրանով հաստատված կարգի վերնագրում կատարվող փոփոխությունները համապատասխանեցնել ԵԱՏՄ մաքսային օրենսգրքի 183-րդ և «Մաքսային կարգավորման մասին» ՀՀ օրենքի 130-րդ հոդվածների դրույթներին:
	Ընդունվել է։ Կատարվել են համապատասխան փոփոխություններ:

	2. Հայաստանի Հանրապետության էկոնոմիկայի նախարարություն
	20.01.2023թ.

	
	06/685-2023

	«Հայաստանի Հանրապետության կառավարության 2016 թվականի հունվարի 20-ի N 41-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ սկզբունքային առարկություններ և առաջարկություններ չունենք։
Միաժամանակ առաջարկում ենք՝
Նախագծի նախաբանում հղում կատարել «Մաքսային կարգավորման մասին» օրենքին և Նախագծի 1-ին կետի 1-ին, 3-րդ, 4-րդ և 5-րդ ենթակետերում «բովանդակությամբ» բառը փոխարինել «խմբագրությամբ» բառով՝ համաձայն «Նորմատիվ իրավական ակտերի մասին» օրենքի պահանջներին։
	Ընդունվել է: Կատարվել են համապատասխան փոփոխություններ:

	1. Հայաստանի Հանրապետության արդարադատության նախարարություն
	16.02.2023թ.

	
	//8054-2023

	Հայաստանի Հանրապետության կառավարության 2016 թվականի հունվարի 20-ի N 41-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
Ներկայացված Նախագծով նախատեսվում է փոփոխություններ կատարել Հայաստանի Հանրապետության կառավարության 2016 թվականի հունվարի 20-ի N 41-Ն որոշման (այսուհետ՝ Որոշում) մեջ:
Նախագծի 1-ին կետի 1-ին ենթակետով նախատեսվում է Որոշման նախաբանում «Մաքսային կարգավորման մասին» օրենքի 204-րդ հոդվածի 2-րդ մասի փոխարեն հղում կատարել նույն օրենքի 130-րդ հոդվածի 10-րդ մասին, որի համաձայն՝ օտարերկրյա ապրանքների համարժեք փոխարինման կարգն ու պայմանները սահմանում է Կառավարությունը:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
[bookmark: _GoBack]Հիմք ընդունելով վերոգրյալը՝ անհրաժեշտ է Նախագծի 1-ին կետի 1-ին և 4-րդ ենթակետերի դրույթները համապատասխանեցնել «Մաքսային կարգավորման մասին» օրենքի 130-րդ հոդվածի 10-րդ մասի դրույթներին:
	Ընդունվել է։ Կատարվել են համապատասխան փոփոխություններ:



